
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՀՈԿՏԵՄԲԵՐԻ 04-Ի N 1094-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել ՀՀ կրթության, գիտության, մշակույթի և սպորտի նախարարությունը՝ «Արարատի պետական բժշկական քոլեջ» պետական ոչ առևտրային կազմակերպությանը (այսուհետ՝ Կազմակերպություն) անհրաժեշտ հողատարածքն անհատույց օգտագործման իրավունքով Կազմակերպությանն ամրացնելու խնդրանքով։
Համաձայն ՀՀ կառավարության 04.10.2018թ. թիվ 1094-Ա որոշման՝  «Հայաստանի Հանրապետության Արարատի մարզի Արարատ քաղաքի թիվ 4 հիմնական դպրոց» ՊՈԱԿ-ին անհատույց օգտագործման իրավունքով ամրացված անշարժ գույքից 825 ք.մ մակերեսով մասնաշենքն անհատույց օգտագործման իրավունքով ամրացվել է Կազմակերպությանը, սակայն մասնաշենքը չունի մուտքի-ելքի, ուսանողների հանգստի կազմակերպման համար նախատեսված հողատարածք, ինչպես նաև համաձայն Կազմակերպության կողմից ներկայացված տեղեկատվության՝ վերջինս չունի մարզադահլիճ, և ֆիզիկական կուլտուրա առարկայի դասերն անց են կացվում քոլեջից բավականին հեռավորության վրա գտնվող Արարատ քաղաքի սպորտդպրոցի դահլիճում, որը խոչընդոտում է ուսումնական գործընթացի ճիշտ կազմակերպմանը։
Հաշվի առնելով վերոգրյալը՝ ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեն մշակել է «Հայաստանի Հանրապետության կառավարության 2018 թվականի հոկտեմբերի 04-ի N 1094-Ա որոշման մեջ փոփոխություն կատարելու մասին» ՀՀ կառավարության որոշման նախագիծը, որով առաջարկվում է ՀՀ Արարատի մարզ, քաղաք Արարատ, Խանջյան 63 հասցեում գտնվող 0.30671 հա հողամասը հետ վերցնել «Հայաստանի Հանրապետության Արարատի մարզի Արարատ քաղաքի թիվ 4 հիմնական դպրոց» պետական ոչ առևտրային կազմակերպությունից և անժամկետ, անհատույց օգտագործման իրավունքով ամրացնել Հայաստանի Հանրապետության կրթության, գիտության, մշակույթի և սպորտի նախարարության «Արարատի պետական բժշկական քոլեջ» պետական ոչ առևտրային կազմակերպությանը։
«Հայաստանի Հանրապետության կառավարության 2018 թվականի հոկտեմբերի 04-ի N 1094-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.3 կետով սահմանված Կրթության զարգացմանը միտված դրույթներից. մասնավորապես՝ գերակա խնդիր է կրթության և գիտության զարգացումը, մարդկանց գիտելիքների և հմտությունների ուղղությամբ ներդրումները երկրի զարգացման գրավականն են։ Կարևորելով միջին մասնագիտական կրթության դերը սոցիալ-տնտեսական զարգացման, պահանջարկին համապատասխան աշխատաշուկայի համալրման գործում՝ Կառավարությունը միջին մասնագիտական կրթության գրավչության, մատչելիության բարձրացման, ներառականության ապահովման նպատակով նախատեսում է բարելավել ուսումնական հաստատությունների շենքային պայմանները։

